
GOUVÈNÈ CUOMO ASOSYE AVÈK PWOKIRÈ DISTRI VIL NEW YORK YO POU  
DEKOUVRI $1,5 MILYON DOLA NAN PEMAN ASIRANS CHOMAJ NAN FWOD 

 
Eta a ap Ede Patwon yo Ekonomize Anpil Milye Dola Lè Li Derasinen Fwod nan Asirans Chomaj 

 
Jodi a, Gouvènè Andrew M. Cuomo te anonse yon ankèt Depatman Travay (DOL) Eta New York te fè nan 
tèt ansanm avèk Pwokirè Distri Konte Bronx, New York, Kings, ak Queens ak Lapolis Eta New York (NYSP), 
te lakòz arestasyon 35 moun ki jwenn akizasyon kòm moun ki touche ant $10.000 a $38.000 dola nan 
peman asirans chomaj. Gen lòt arestasyon k ap fèt nan yon tan ki pa lwen. 
 
Arestasyon yo te fèt apre yon ankèt ki te kòmanse nan mwa out 2010. Tout moun ki jwenn arestasyon 
yo t ap travay anvan nan Madison Square Garden and Radio City Music Hall, ki gen patisipasyon komen 
nan sosyete a. Anplwaye yo te revoke epi yo te re-anboche ankò. Depi lè anplwaye yo te re-anboche, yo 
te fè fo deklarasyon ba DOL, epi yo t ap touche avantaj asirans chomaj yo pa t gen dwa pou resevwa. 
DOL te idantifye plis pase 100 anplwaye. Pwokirè Distri a ap trennen 35 moun lajistis pou krim sa yo. 
Madison Square Garden ak Radio City Music Hall pa konsène nan ankèt la, epi yo te kolabore nèt avèk 
DOL ak lapolis. 
 
Gouvènè Cuomo di konsa, “Efò jeneral sa a ant gouvènman eta a ak ajans lapolis lokal yo se yon prèv ki 
montre Eta New York ap derasinen fwod nan asirans san pran souf sou tout fòm. Lè moun fè fwod nan 
asirans chomaj, tout Nouyòkè yo peye pou sa. Non sèlman yo twonpe sistèm nan, men tou yo vòlè lajan 
kontribiyab yo dirèkteman. Nou p ap tolere pratik sa yo. New York tounèf la devwe pou sipòte yon 
sistèm ki gen plis onètete epitou pou asire yo trennen lajistis tout moun ki vyole lalwa.” 
 
Patwon ki nan eta a bay kontribisyon yo nan Fon Kredi Asirans Chomaj. Lè yo fòse peye Lajan an akòz 
yon reklamasyon ki gen fwod, patwon yo gen pou peye plis lajan, epi sa vle di konsomatè yo ap peye plis 
lajan tou.  
 
Era New York ap opere youn nan pi gwo sistèm asirans chomaj nan peyi a. Nan ane 2011, Eta New York 
te peye prèske $7,7 milya dola antou nan avantaj asirans chomaj pou 1,15 milyon moun. Nan moman 
resesyon an t ap frape pi fò nan ane 2009, eta a te peye $9,2 milya dola nan peman asirans chomaj pou 
1,2 milyon moun.  



Haitian Creole 

 
Manm Komisyon Travay Eta New York, Peter M. Rivera, di konsa, “Tout patwon yo resevwa yon 
etadkont chak sou peman avantaj asirans chomaj nan Depatman Travay. Nou ankouraje chak patwon 
pou yo revize etadkont yo resevwa chak mwa yo, epi pou yo avèti Depatman Travay san pèdi tan si yo ta 
remake yon anplwaye k ap touche avantaj yo pandan anplwaye a toujou ap travay. Sa ap ekonomize 
lajan nan sèlman pou kontribiyab yo, men tou sa ap ede kenbe taks asirans chomaj patwon an ba lè li 
evite frè ki mal peye sou kont yo.” 
 
Biwo Ankèt Espesyal (OSI) Depatman Travay asosye avèk patwon yo pou mennen ankèt san pran souf 
pou derasinen fwod nan asirans chomaj andedan biznis yo. Pandan DOL pa gen jiridiksyon kriminèl pou 
trennen lajistis moun k ap fè fwod nan asirans chomaj, OSI ap devlope ka yo, epi l ap voye yo ba Pwokirè 
Distri lokal yo pou trennen koupab yo lajistis. Nan twa (3) dènye ane yo, DOL te dekouvri plis pase 
$150.480.451 milyon dola nan peman siplemantè pou asirans chomaj nan fwod, epi li te voye plis pase 
2.600 ka ba pwokirè distri a ak ajans lapolis yo, tankou 750 ka pou ane pase sèlman. 
 
Sipè-Entandan Lapolis Eta New York, Joseph A. D'Amico di konsa, “Gouvènè Cuomo fè batay kont fwod 
nan asirans chomaj yon gwo priyorite. Lapolis Eta a ap kontinye travay avèk patnè nou yo nan 
gouvènman eta a ak lapolis lokal pou arete moun k ap fè krim sa yo kont patwon Eta New York yo.”  
 
Pwokirè Distri Konte New York, Cyrus R. Vance, Jr. di konsa, “Nan ekonomi sa a, avantaj chomaj enpòtan 
pou fanmi Nouyòkè ki pèdi djòb yo oswa k ap chèche djòb. Li enpòtan pou asire avantaj sa yo ale pou 
moun ki nan nesesite toutbon, epi pa moun ki retounen nan travay epi k ap twonpe sistèm nan.” 
 
Pwokirè Distri Konte Kings, Charles J. Hynes, di konsa, “Mwen kontan poutèt mwen kapab travay avèk 
Depatman Travay sou yon ankèt enpòtan konsa. Lè yon moun vòlè lajan nan avantaj chomaj se tankou li 
pran plis resous ki moun onèt ki bezwen li pou bay fanmi yo manje. Y ap pouswiv akize sa yo lajistis nan 
dènye limit lalwa.”  
 
Pwokirè Distri Konte Queens Richard A. Brown di konsa, “Nan klima ekonomik difisil jodi a, avantaj 
asirans chomaj se yon asirans pou anpil Nouyòkè. Moun ki aplike avèk fwod pou resevwa avantaj 
chomaj se moun k ap twonpe travayè ki nan chomaj toutbon, epi k ap ogmante pousantaj taks asirans 
patwon yo ap peye. Aksyon yo ap vyole konfyans yon pwoteksyon enpòtan nan espas travay ki te kreye 
pou bay avantaj pou tout travayè yo.”  
 
Pwokirè Distri Konte Bronx, Robert T. Johnson, di konsa, “Avantaj chomaj bay yon rezo sekirite pou 
fanmi ak moun ki pa gen revni apre yo te fin pèdi djòb yo. Lè moun yo twonpe sistèm avèk reklamasyon 
yo fè nan fwod, rezo sekirite a menase. Sa diminye resous ki disponib pou moun ki pi bezwen asistans 
finansye. Nou estime sèz (16) moun yo akize nan Konte Bronx responsab poutèt yo touche apeprè 
$350.000 dola avèk reklamasyon yo fè nan fwod. Nou pa kapab tolere abi sa a nan moman ekonomik 
difisil sa yo.” 

Nan mwa me 2012, Gouvènè Cuomo te anonse $51,2 milyon dola avantaj asirans chomaj moun te 
touche nan fwod te retounen nan Fon Kredi Asirans Chomaj Eta New York nan Pwogram Konpansasyon 
Trezò (TO), yon patenarya gouvènman eta ak gouvènman federal kote yo pran ranbousman lajan taks 
federal pou peye dèt anreta yo. Eta New York se te premye eta nan peyi a ki itilize TOP pou fè 
rekouvreman avantaj asirans chomaj moun touche nan fwod. Pwogram nan te fè rekouvreman $51,2 
milyon dola – pi gwo kantite lajan nan peyi a – nan men plis pase 50.000 moun.  
 
Biwo  Enspektè Jeneral Depatman Travay te bay èd nan ankèt la tou.  
 
Nenpòt moun ki gen enfòmasyon sou fwod nan asirans chomaj ta dwe rele liy dirèk gratis Depatman 
Travay pou fwod nan nimewo (888) 598-2077. 

